
					এই পাতাটির মুদ্রণ সংশোধন করা প্রয়োজন। 
গ্রন্থপরিচয় S@ ዒ
প্রকৃতির প্রতিশোধ
‘প্রকৃতির প্রতিশোধ” ১২৯১ সালে গ্রন্থাকারে প্রকাশিত হয় । প্রকৃতির প্রতিশোধের ভাদ্র ১৩৩৫ সালে প্রকাশিত স্বতন্ত্র সংস্করণে প্রথম সংস্করণের চতুর্দশ দৃশ্যটি নাই। ইহা ছাড়াও অনেক অংশ পরিবর্জিত ও পরিমার্জিত । রবীন্দ্র-রচনাবলী -ধূত প্রকৃতির প্রতিশোধ এই ভাদ্র ১৩৩৫ সংস্করণের আধারে প্রস্তুত হইয়াছে।
প্রকৃতির প্রতিশোধের সমসাময়িক “আলোচনা’ (দ্র, রবীন্দ্র-রচনাবলী, অচলিত সংগ্রহ) গ্রন্থে কবি প্রকৃতির প্রতিশোধের অন্তনিহিত ভাবটির ব্যাখ্যা করিয়াছেন। (আলোচনা গ্ৰন্থ এখন অপ্ৰচলিত ।) জীবনস্মৃতিতে এ-সম্বন্ধে কবি লিখিয়াছেন
“আলোচনা নাম দিয়া যে ছোটাে ছোটাে গদ্য প্ৰবন্ধ বাহির করিয়াছিলাম তাহার গোড়ার দিকেই প্রকৃতির প্রতিশোধের ভিতরকার ভাবটির একটি তত্ত্বব্যাখ্যা লিখিতে চেষ্টা করিয়াছিলাম । সীমা যে সীমাবদ্ধ নহে, তাহা যে অতলস্পর্শ গভীরতাকে এক কণার মধ্যে সংহত করিয়া দেখাইতেছে, ইহা লইয়া আলোচনা করা থুইয়াছে। তত্ত্বহিসাবে সে ব্যাখ্যার কোনাে মূল্য আছে কিনা এবং কাব্যহিসাবে প্রকৃতির প্রতিশোধের স্থান কী তাহা জানি না, কিন্তু আজ স্পষ্ট দেখা যাইতেছে, এই একটিমাত্র আইডিয়া অলক্ষ্যভাবে নানা বেশে আজ পর্যন্ত আমার সমস্ত রচনাকে অধিকার করিয়া আসিয়াছে।”
“বঙ্গভাষার লেখক' (১৯১১) গ্রন্থে ‘প্রকৃতির প্রতিশোধ” সম্বন্ধে রবীন্দ্রনাথ লিখিয়াছেন“আমি বালকবয়সে প্রকৃতির প্রতিশোধ লিখিয়ছিলাম।-- তাহাতে এই কথা ছিল যে, এই বিশ্বকে গ্ৰহণ করিয়া, এই সংসারকে বিশ্বাস করিয়া, এই প্ৰত্যক্ষকে শ্রদ্ধা করিয়া, আমরা যথার্থভাবে অনন্তকে উপলব্ধি করিতে পারি। যে জাহাজে অনন্তকোটি লোক যাত্ৰা করিয়া বাহির
নহে ।”
‘প্রকৃতির প্রতিশোধ’এর পাঠপঞ্জীকৃত নূতন সংস্করণ (বৈশাখ ১৩৮৪) ও পুলিনবিহারী সেন - প্ৰণীত রবীন্দ্রগ্রন্থপঞ্জী, প্ৰথম খণ্ড (১৩৮০) গ্রন্থে প্রাসঙ্গিক অন্যান্য তথ্য সংকলিত ।
বাল্মীকিপ্ৰতিভা
‘বাল্মীকিপ্রতিভা ১২৮৭ সালের ফায়ুনে পুস্তকাকারে প্রকাশিত হয় । “দ্বিতীয় সংস্করণ” (ফায়ুন ১২৯২) গ্রন্থের দ্বিতীয় পৃষ্ঠার পাদটীকায় লিখিত আছে—
“অনেকগুলি গান পরিবর্তিত আকারে অথবা বিশুদ্ধ আকারে কালমৃগয়া গীতিনাট্য হইতে
יין *কালমৃগয়ার অনেকটা অংশ বাল্মীকিপ্রতিভায় গৃহীত হইয়াছে বলিয়া কালমৃগয়া পরে আর ছাপানো হয় নাই, এ কথা জীবনস্মৃতিতে উল্লিখিত আছে। কালমৃগয়া হইতে নিম্নোক্ত গানগুলি বাল্মীকিপ্রতিভার দ্বিতীয় সংস্করণে ঈষৎ পরিবর্তিত অথবা যথাযথ আকারে গৃহীত হয়
আঃ, বেঁচেছি এখন এনেছি মোরা, এনেছি মোরা রিম ঝিম ঘন ঘন রে বরষে এই বেলা সবে মিলে চলো হো গহনে গহনে যা রে তোরা । চল চল ভাই, তুরা করে মোরা আগে যাই কে এল আজি এ ঘোর নিশীথে

		 এই পাতা শেষ সম্পাদিত হয়েছে ১৩:১৭টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

